
Annotatsiya: Ushbu maqolada O‘zbekiston Respublikasida aholini ish bilan band qilish holati, mavjud muammolar va ularni bartaraf etish yo‘ llari statistik tahlil 

asosida yoritilgan. Aholining iqtisodiy faol qatlamini kengaytirish, mehnat bozoridagi muammolarni hal qilish, yangi ish o‘rinlarini yaratish orqali bandlik darajasini 

oshirish masalalariga alohida e’tibor qaratilgan. Tadqiqotda rasmiy statistik ma’lumotlar tahlil qilinib, so‘nggi yillardagi mehnat bozori dinamikasi hamda mavjud 

muammolar chuqur o‘rganilgan. Shuningdek, bandlik darajasini yanada oshirishga xizmat qiluvchi asosiy yo‘nalishlar bo‘yicha taklif va tavsiyalar ishlab chiqilgan. 

Kalit so‘zlar: Bandlik, mehnat bozori, ishsizlik, iqtisodiy faol aholi, yangi ish o‘rinlari, demografik omillar, statistik tahlil, rasmiy bandlik. 

Abstract: This article discusses the employment situation in the Republic of Uzbekistan, existing problems and ways to overcome them based on statistical analysis. 

Particular attention is paid to the issues of expanding the economically active population, solving problems in the labor market, and increasing the employment rate 

by creating new jobs. The study analyzed official statistical data, deeply studied the dynamics of the labor market in recent years and existing problems. Also, 

proposals and recommendations were developed on the main directions that serve to further increase the employment rate. 

Keywords: Employment, labor market, unemployment, economically active population, new jobs, demographic factors, statistical analysis, official employment. 

Абстрактный: В статье рассматривается ситуация с занятостью в Республике Узбекистан, существующие проблемы и пути их преодоления на основе 

статистического анализа. Особое внимание уделяется расширению численности экономически активного населения, решению проблем на рынке труда и 

повышению уровня занятости путем создания новых рабочих мест. В ходе исследования были проанализированы официальные статистические данные, а 

также глубоко изучена динамика рынка труда за последние годы и существующие проблемы. Разработаны также предложения и рекомендации по 

ключевым направлениям, которые будут способствовать дальнейшему повышению уровня занятости. 

Ключевые слова: Занятость, рынок труда, безработица, экономически активное население, новые рабочие места, демографические факторы, статистический 

анализ, формальная занятость. 

 

Kirish(Введение/ Introduction) 

Bugungi globallashuv jarayonida har bir davlat iqtisodiy 

rivojlanishning muhim omillaridan biri sifatida aholi bandligini 

ta’minlash va mehnat bozorini samarali boshqarishni o‘z oldiga asosiy 

vazifa qilib qo‘ymoqda. Aholini ish bilan band qilish masalasi ijtimoiy-

iqtisodiy taraqqiyot, aholining turmush darajasi va farovonligini 

oshirishda hal qiluvchi omil sanaladi . Ayniqsa, O‘zbekiston Respublikasi 

uchun bandlik masalasi dolzarb hisoblanib, bu yo‘nalishda so‘nggi 

yillarda keng ko‘lamli islohotlar amalga oshirilmoqda .. [1] 

Mamlakatda yangi ishlab chiqarish quvvatlarini ishga tushirish, 

kichik biznes va xususiy tadbirkorlikni rivojlantirish, xizmatlar sohasini 

kengaytirish orqali bandlik darajasini oshirishga qaratilgan tizimli chora-

tadbirlar amalga oshirilmoqda. Shunga qaramay, mavjud resurslar 

imkoniyatlarini to‘liq ishga solish, mehnat resurslarini samarali 

yo‘naltirish va ishsizlik darajasini kamaytirish dolzarb masala bo‘lib 

qolmoqda. Aholi sonining ortib borishi, mehnat resurslarining ko‘payishi 

bilan birga ishsizlik darajasini kamaytirish va barqaror bandlikni 

ta’minlash iqtisodiy rivojlanishning asosiy ustuvor yo‘nalishlaridan biri 

bo‘lib qolmoqda. 

Ushbu maqolada O‘zbekiston Respublikasida aholi bandligini 

ta’minlash yo‘llari va imkoniyatlari chuqur tahlil qilinib, mavjud 

muammolar va ularni bartaraf etish bo‘yicha taklif va tavsiyalar ishlab 

chiqiladi. Tadqiqotning asosiy maqsadi so‘nggi yillardagi statistik 

ko‘rsatkichlar asosida mamlakatdagi bandlik holatini o‘rganish hamda 

istiqboldagi rivojlanish yo‘nalishlarini belgilashdan iborat. . [2] 

Adabiyotlar sharhi (Обзор литературы/Literature review) 

Tadqiqot jarayonida O‘zbekiston Respublikasi Davlat statistika 

qo‘mitasi hisobotlari, Mehnat kodeksi, Jahon banki hamda Xalqaro 

mehnat tashkiloti (ILO) ma’lumotlari asosiy manba sifatida o‘rganildi. 

Mavjud adabiyotlar tahlili shuni ko‘rsatadiki, O‘zbekistonda mehnat 

bozori tizimida so‘nggi yillarda tub o‘zgarishlar sodir bo‘lib, bandlik 

masalasi davlat siyosatining ustuvor yo‘nalishlaridan biriga aylandi . 

Statistik tahlil metodlaridan foydalanilib, so‘nggi besh yildagi 

iqtisodiy faol aholi, ishsizlar soni, mehnat resurslari dinamikasi tahlil 

qilindi. Dinamik qatorlar, grafik usullar hamda strukturaviy tahlil asosida 

mehnat bozorining asosiy ko‘rsatkichlari o‘rganildi. Tadqiqotda aynan 

pandemiya yillarida yuzaga kelgan mehnat bozori muammolariga ham 

alohida e’tibor qaratildi. Shuningdek, sohalar kesimida yangi yaratilgan 

ish o‘rinlari tahlil etilib, bandlik darajasiga eng katta ta’sir ko‘rsatgan 

sohalar aniqlab chiqildi. [3] 

Adabiyotlar tahlili davomida aniqlanishicha, hozirgi kunda 

mamlakatda ishsizlikning asosiy sabablari qatorida yangi ish o‘rinlarining 

yetarli darajada yaratilmasligi, mavjud mehnat resurslarining to‘liq band 

etilmasligi, yoshlar va xotin-qizlar bandligi muammolari yetakchi o‘rinni 

egallaydi. Shu bilan birga, iqtisodiy faol aholi tarkibining doimiy ortib 

borishi, demografik bosimning kuchayishi ham mehnat bozorida 

muammolarni keltirib chiqarmoqda. [4] 

Tahlil va natijalar muhokamasi (Анализ и резултаты/Analysis 

and results) 

O‘zbekiston Respublikasida aholi bandligi so‘nggi yillarda doimiy 

ravishda yaxshilanib bormoqda. Quyidagi jadvalda 2019-2023 yillar 

davomida mehnat bozorining asosiy ko‘rsatkichlari keltirilgan.  

Ushbu jadval tahlili shuni ko‘rsatadiki, 2019-2020 yillar oralig‘ida 

pandemiya omillari natijasida ishsizlik darajasi ortgan. Lekin 2021 yildan 

boshlab iqtisodiy o‘sish sur’atlarining tiklanishi natijasida ishsizlik 

darajasi pasaya boshladi va 2023 yilga kelib 7,6 foizga tushgan. Bu esa 

olib borilayotgan islohotlar samarasini ko‘rsatib turibdi. 

Statistik tahlil natijasida aniqlanishicha, ayniqsa xizmat ko‘rsatish 

sohasida eng ko‘p yangi ish o‘rinlari yaratilgan bo‘lib, bu umumiy yangi 

ish o‘rinlarining 28,8 foizini tashkil etgan. Sanoat va qishloq xo‘jaligi ham 

yetarli miqdorda yangi ish o‘rinlari yaratishda muhim o‘rin tutgan. 

Ishchi kuchiga talab va aholi bandligini oshirishni qo‘llab-quvvatlash 

dasturi maqsadi ko‘ngildagidek bo‘lmagan holatlarda ishchi kuchiga 

talabni qo‘llab-quvvatlash hisoblanadi. Ular ishsizlarga vaqtinchalik ishga 

joylashish va katta bo‘lmagan ishlab chiqarish ish staji taklif etadi. Bu esa 

ularning ochiq mehnat bozorida ish izlashlarini osonlashtiradi yoki biror-

bir kasbiy ta’limni tanlashiga asos qo‘yadi. Bunday dasturlar, jumladan, 

yakka tartibda subsidiyalar berish dasturi, o‘z ishini boshlash uchun 

subsidiya berish dasturi, 20 yoshdagi yoshlar uchun tuman dasturlari, 

kompyuter ustaxonalari va markazlarini, katta yoshlilar uchun 

vaqtinchalik ish joy yaratish dasturlari, resursli ishlar bo‘yicha dasturlar. 

Shvetsiyada imkoniyati chegaralangan insonlarni qo‘llab-quvvatlash 

dasturlari keng tarqalgan. Ushbu dasturlarda nogironlar uchun tadbirlar va 

ish beruvchilarning ishlash qobiliyati chegaralangan insonlar uchun ish 

joyi sharoitlarini yaratish bilan bog‘liq . [5] 

Finlandiya va Niderlandiyada mehnat sohasida ayollar huquqi 

buzilishi uchun jinoiy javobgarlik belgilangan. Umuman aytganda, 

skandinaviya mamalakatlarida bandlikning yuqori darajasi va 

tug‘ilishning normal darajasini birgalikda olib borishga erishilgan. 

Shvetsiyaning amalda bo‘lgan “Mehnat sohasida erkaklar va ayollarning 

teng imkoniyatlari to‘g‘risida”gi qonunida (1991 yil) ish beruvchilarning 

ishchi o‘rinlari erkaklar va ayollar o‘rtasida teng taqsimlanishini 

ta’minlash majburiyati nazarda tutiladi. Bu esa ishlovchi erkaklar va 

ayollar nisbati bir xilda bo‘lmagan korxonalarda ish beruvchi mazkur 

korxonada vakilligi yetarli darajada bo‘lmagan jinsdagi shaxslarni 

qo‘shimcha ravishda ishga qabul qilishi shart ekanligini ifodalaydi. Ushbu 

model amalda jami ish kuchi uchun davlat sektorida o‘rtacha, qoniqarli 

ish haqi va mehnat sharoitiga ega ish o‘rinlari yaratishga mo‘ljallangan. .  

Mazkur siyosatni salbiy jihati uni faqat davlat moliyaviy mablag‘lari 

hisobiga amalga oshirilishi, ammo mablag‘larning esa chegaralanganligi 

yoki kamayishi ishlab chiqarish pasayishi va ish o‘rinlarining keskin 

qisqarishiga olib keladi. 3. Kontinental yoki yevropa modeli ham shved 

modeli kabi, mehnat qilayotgan aholining ish bilan bandlar sonini ish 

unumdorligi oshishi va daromadi o‘sishi vaqtida qisqartirishga 

asoslangan. Shuning uchun bandlik va ishsizlik masalalariga birinchi 

navbatda e’tibor berilmoqda. Buning sababi davlatning mehnat bozori 

ahvoli va ijtimoiy-siyosiy xarakterdagi sabablar bo‘yicha mas’uliyatini 

anglashi, ayniqsa, mahalliy ishchilar uchun raqobatni yaratadigan ko‘plab 

mehnat muhojirlari mavjudligidir. [6]Fransiyadagi ushbu hodisani 

tartibga solish, xususan, "Yangi xizmatlar - yangi ish o‘rinlari" dasturini 

amalga oshirishga qaratilgan. Boshqa tadbirlar qatorida davlat yoshlarga 

yangi ish joylarini yaratish uchun korxonalar xarajatlarining 80 foizigacha 

qoplanishini ta’minlaydi. Fransiya aholi bandligi siyosatini amalga 

oshirish tizimi ham diqqatga sazovordir. Ish bilan bandlik masalalari 

nafaqat davlat va mintaqaviy, balki tarmoq darajada ham ko‘rib 

chiqiladi[7]. Germaniya (yoki neoliberal) ish bilan bandlik modeli faol ish 

bilan bandlik siyosatiga asoslanadi - davlat yangi ish joylari yaratadigan 

barcha ishlab chiqaruvchilarni (ish beruvchilarni) rag‘batlantiradi, 

shuningdek, korxonalarni modernizatsiya qilishda bandlikning mavjud 

darajasini saqlab turadi, ishchilarni ommaviy ishdan bo‘shatishdan 

qochgan korxonalarga imtiyozlar beradi. Bunday siyosat oshib 

borayotgan ishsizlar soni uchun qimmatga tushuvchi nafaqa tizimini 

yaratishni talab etadi. [8] 

Shu bilan birga, mehnat migratsiyasi, norasmiy bandlik, ayollar va 

yoshlar bandligi bilan bog‘liq muammolar mavjudligini saqlab qolmoqda. 

Hududiy jihatdan qaralganda, qishloq joylarda ishsizlik darajasi 

shaharlarga nisbatan yuqori bo‘lib qolayotgani kuzatilmoqda.  

Xulosa va takliflar (Заключение/Conclusion)  

O‘zbekiston Respublikasida aholi bandligini ta’minlash va ishsizlik 

darajasini kamaytirish borasida sezilarli yutuqlarga erishilgan bo‘lsa-da, 

ushbu yo‘nalishda hali qilinishi lozim bo‘lgan muhim vazifalar mavjud. 

Mehnat bozorining doimiy monitoringi va tahlili shuni ko‘rsatmoqdaki, 

ishsizlik darajasini kamaytirish bo‘yicha olib borilayotgan chora-tadbirlar 

o‘z samarasini ko‘rsatmoqda. Biroq, ishsizlik ayniqsa yoshlar, ayollar va 

qishloq aholisi o‘rtasida yuqori darajada qolmoqda. 

Bandlik darajasini yanada oshirish uchun quyidagi yo‘nalishlarda faol 

ish olib borish zarur: 

Hududlarda, ayniqsa qishloq joylarda ishlab chiqarish korxonalari va 

xizmat ko‘rsatish tarmoqlarini rivojlantirish; 

Kasb-hunar va malaka oshirish markazlari faoliyatini kengaytirish, 

zamonaviy kasblarni o‘rgatish tizimini yo‘lga qo‘yish; 

Innovatsion sohalarni, xususan axborot texnologiyalari va raqamli 

iqtisodiyotni rivojlantirish; 

Ayollar bandligini ta’minlashga qaratilgan alohida dasturlar ishlab 

chiqish; 

Yashirin bandlikni aniqlash va rasmiy mehnat bozoriga jalb etish 

bo‘yicha tizimli ishlarni kuchaytirish; 

Yoshlarni mehnat bozoriga samarali integratsiya qilish uchun 

dasturlar ishlab chiqish va qo‘llab-quvvatlash. 

Umuman olganda, aholi bandligini ta’minlash O‘zbekiston iqtisodiy 

barqarorligi, ijtimoiy muvozanat va aholining farovon turmush darajasiga 

erishishda hal qiluvchi omil hisoblanadi. Shu bois, bandlik masalasi har 

doim davlat siyosatining ustuvor yo‘nalishlaridan biri bo‘lib qolishi lozim. 

